
GOUVÈNÈ CUOMO ANONSE KE YO PA DETEKTE PFOA NAN SISTÈM 

FILTRASYON DLO MINISIPAL NAN HOOSICK FALLS 
 

Tès preliminè yo montre ke yo te retire PFOA nan sistèm dlo nan nivo ki pa 
detektab 

 
Eta rive jwenn yon kontra avèk Saint Gobain ak Honeywell pou bay rezidan yo 

boutèy dlo 
 

NYS DEC ak DOH Anonse pwogrè adisyonèl pou adrese pwoblèm kontaminasyon 
an 

 
Gouvènè Andrew M. Cuomo jodia te anonse ke rezilta tès nan sistèm filtrasyon dlo 
minisipal Hoosick Falls ki te enstale pa twò lontan de sa montre ke yo te retire asid 
pèfliyoroktanik nan nivo ki pa detektab. Anons lan vini kòm eta te rive jwenn yon antant 
avèk St. Gobain ak Honeywell pou bay rezidan yo ki bezwen asistans boutèy dlo 
dirèkteman lakay yo.  
 
Gouvènè a te rankontre tou avèk yon gwoup rezidan Hoosick Falls pou diskite sou 
repons eta ak kesyon osijè kalite dlo a. Depatman Sante NYS ap kontinye teste dlo a 
toupatou nan Vilaj la, e yo enfòme rezidan yo pou kontinye itilize boutèy dlo yo jiskaske 
yo jije ke dlo a akseptab pou tout itilizasyon.  
 
“Eta kontinye ap pran aksyon agresif pou pwoteje sante rezidan Hoosick Falls yo,” te 
deklare Gouvènè Cuomo. “Nou te fè gwo pwogrè avèk PFOA ke yo pa detekte nan 
sistèm filtrasyon vilaj la ankò, e nap kontinye travay avèk dilijans pou adrese 
kontaminasyon rezidyèl la. Eta rete an kontak sere avèk otorite lokal yo ansanm avèk 
entèvenan prensipal yo pou asire aksè a dlo pwòp, potab nan Hoosick Falls.” 
 
Sistèm Filtrasyon Dlo Minisipal 
Rezilta tès nan sistèm filtrasyon dlo minisipal Hoosick Falls ki te enstale pa twò lontan 
de sa montre ke yo te retire asid pèfliyoroktanik nan nivo ki pa detektab. Yo te kontwole 
sistèm filtrasyon an anpil depi enstalasyon l nan fen mwa Fevriye, e yo te itilize sistèm 
dlo filtre a pou vide kondwit dlo vilaj la ak sistèm distribisyon nan fason pou elimine tout 
rezidyèl PFOA. Eta pa twò lontan de sa te apwouve yon sibvansyon $95,000 pou 
ranfòse kapasite sistèm apwovizyonman dlo Vilaj la. Depatman Sante NYS ap kontinye 
teste dlo a agresivman toupatou nan Vilaj la pou asire ke filtè kabòn ki enstale yo ap 
travay pou restore dlo ki akseptab pou tout itilizasyon.  

Sistèm filtrasyon minisipal la gen ladan de granilè filtè kabòn ki aktivite, e dlo a koule 
atravè toulède filtè yo anvan li antre nan sistèm distribisyon vilaj la. Yo prelve dlo a apre 
li fin koule nan premye filtè a, e apre nan dezyèm filtè a. Echantiyon ke yo pran apre 
filtè a montre nivo PFOA ki pa detektab, menm anvan dlo a trete pou yon dezyèm fwa. 
 
Pote boutèy dirèkteman pou rezidan yo 
Gouvènè a te anonse tou yon akò avèk Saint Gobain Performance Plastics ak 
Honeywell International pou travay avèk Vil Hoosick ansanm avèk Vilaj Hoosick Falls 
pou bay rezidan yo ki nan bezwen boutèy dlo semèn sa. Kòm yo poko jije dlo a 
apwopriye pou fè manje ak bwè, rezidan Hoosick Falls yo ap resevwa yon ranbousman 
pou mwatye nan depans dlo a, oswa apeprè $240,000 an total. Yo enfòme rezidan yo 
pou kontinye itilize boutèy dlo yo jiskaske yo enfòme yo lekontrè. Yap bay plis detay 
nan jou kap vini yo. 
 
Sistèm Filtrasyon Rezidansyèl  
Depatman Sante Eta New York ak Depatman Konsèvasyon Anviwonman te anonse tou 
pwogrè chak semèn yo nan teste echantiyon dlo a epi enstale pwen dantre sistèm 
filtrasyon dlo a. Depi 4 Mas, DOH te resevwa rezilta ki soti nan 166 echantiyon dlo 
(gade tablo anba). DOH te pran tou 228 echantiyon dlo adisyonèl ki soti nan diferan sit 
nan Vil Hoosick nan semèn ki sot pase a. Anplis, DEC te enstale 264 pwen dantre 
sistèm filtrasyon nan peryòd tan sa. 
DEC te kòmanse ranplasman valv semèn pase e li prevwa pou l fini tout ranplasman yo 
semèn sa a. 
 
Komisyonè Sante Eta Dr. Howard Zucker te deklare: “Yo te fè gwo pwogrè chak jou 
nan Hoosick Falls. DOH kontinye ap pran echantiyon nan pwi prive ak nan sistèm dlo 
piblik la, e nap travay etwatman avèk tout patnè nou yo nan DEC ak nan kominote lokal 
la pou takle pwoblèm sa a.”  
 
Komisyonè pa Entèrim DEC Basil Seggos te deklare: “DEC kontinye travay li, sou 
lidèchip Gouvènè Cuomo, pou adrese kontaminasyon dlo potab nan zòn Hoosick Falls. 
Chak jou nap fè pwogrè reyèl pou asire ke tout rezidan yo gen dlko ki askseptab pou 
tout itilizasyon avèk rezilta echantiyon preliminè kap demontre ke sistèm filtrasyon nan 
kay la te retire PFOA avèk siksè.” 
 
Rezilta Dlo Pwi 
Nan 166 rezilta tès dlo ke DOH te resevwa depi 4 Mas, 156 tès oswa 93.9 pousan te 
mwens pase Nivo Konsiltasyon EPA de 100 pati pou chak trilyon (ppt). Sèlman 10 te 
gen yon nivo PFOA nan oswa ki depase nivo konsiltatif EPA de 100 ppt. Nan 156 yo ki 
anba nivo Konsiltatif EPA de 100 ppt, 76 te gen nivo PFOA de mwens pase 2 ppt 
(sètadi non-deteksyon PFOA) e 80 gen nivo ant 2 ak 100 ppt.  
 

Echantiyon Pwi Prive ak Piblik nan Hoosick Falls 
4 jiska 11 Mas 

2016 

Rezilta Total ke yo te resevwa 166 

Rezilta Total avèk nivo PFOA ki anba 2 pati pou chak 
trilyon (ppt) (sètadi non-deteksyon PFOA) 

76 

Rezilta Total avèk nivo PFOA ki ant 2 ak 50 ppt 59 

Rezilta Total avèk nivo PFOA ki ant 50 ak 100 ppt 21 

Rezilta Total avèk nivo PFOA ki plis pase 100 ppt 10 

 

Echantiyon Pwi Prive ak Piblik nan Hoosick Falls 4 jiska 11 Mas 2016 

Rezilta Total anba gid lokal EPA de 100 ppt 156 

Rezilta Total nan ak anwo gid lokal EPA de 100 
ppt 

10 

 

Echantiyon Pwi Prive ak Piblik nan Hoosick Falls 
REZILTA TOTAL DEPI 
27 JANVYE 2016 

Rezilta Total ke yo te resevwa 464 

Rezilta Total avèk nivo PFOA ki anba 2 pati 
pou chak trilyon (ppt) (sètadi non-deteksyon 
PFOA) 

199 

Rezilta Total avèk nivo PFOA ki ant 2 ak 50 
ppt 

164 

Rezilta Total avèk nivo PFOA ki ant 50 ak 
100 ppt 

42 

Rezilta Total avèk nivo PFOA ki plis pase 100 
ppt 

59 

DEC kontinye enstalasyon pwen dantre sistèm tretman filtrasyon (POET) pou kay ak 
pwi prive yo, avèk yon total 264 ki te enstale. DEC te resevwa 656 demann pou POET 
yo, avèk 135 demann semèn sa, epi pèfòme 569 pre-evalyasyon, sa ki nesesè anvan 
enstalasyon sistèm nan. Ladan yo, 183 pre-evalyasyon te fini semèn sa a. 
 
Rezilta echantiyon preliminè dlo ki te fèt sou uit pwi prive avèk sistèm tretman ki te 
enstale montre ke sistèm nan efikasman te retire PFOA nan nivo ki pa detekte. Anplis, 
DEC te kòmanse ranplasman valv semèn pase e li prevwa pou l konplete tout 
ranplasman yo nan fen semèn sa a. Rezidan yo ta dwe kontinye bwè dlo nan boutèy yo 
epi sispann bwè ak fè manje avèk dlo ki nan sistèm piblik la e avèk sistèm POET nan 
kay prive yo jiskaske DEC oswa DOH avize ke dlo a akseptab pou tout itilizasyon. 
 
Pou aprann Plis 
 
Anplwaye nan alafwa DOH ak DEC te genyen sesyon enfòmasyon chak madi (2 p.m. 
jiska 8 p.m.), Jedi (2 p.m. jiska 8 p.m.), e Samdi (10 a.m. jiska 2 p.m.), pou ede adrese 

preyokipasyon rezidan yo. 
 
Anplis, Depatman Sèvis Finansye ap kontinye mete anplwaye disponib nan sesyon 
fòmasyon chak semèn yo pou ede epi bay mèt kay ak rezidan yo ki te afekte pa resan 
evènman ki te rapò avèk ipotèk apre kontaminasyon PFOA nan rezèv dlo lokal la. 
 
Wap jwenn plis enfòmasyon disponib lè ou rele nan liy dirèk Hoosick Falls water nan: 
800-801-8092 (Lendi - Vandredi: 9 a.m. - 8 p.m.; Samdi: 9 a.m. - 3 p.m.). 

